
Lena se Eerste Dag by die skool



Vandag is ‘n groot dag vir Lena. Dit is haar eerste dag by die 
skool. “Goeie môre, Lena, word wakker my meisiekind!” roep 
Lena se ma. Mamma het vir Lena pap vir ontbyt  voorberei. 
“Hier is jou ontbyt, Lena.  Jy het energie vir die dag nodig”,  sê 
haar ma.



Lena het haar ontbyt geëet en tee gedrink. Sy was vinnig 
haar gesig, maak haar tande skoon en trek aan. Ma het Lena 
se skooltas voorberei.



Pa help vir Lena met haar skoenveters. “Jy lyk pragtig, my 
liewe meisiekind!” sê Lena se pa. Albei pa en ma het Lena 
omhels en gesoen. Ma het totsiens gesê en haar ‘n heerlike 
eerste dag by die skool toegewens. Pa het saam met Lena 
skool toe gestap.



Op pad skool toe was Lena senuweeagtig. Sy het gedink aan 
al die nuwe mense wat sy sal ontmoet. Die onderwyser en 
ander kinders. Sy het gewonder of vandag ook hul eerste 
dag by die skool is.



Juffrou Sofia, het by die hek gestaan. “Goeie môre, Lena. 
Welkom! My naam is Juffrou Sofia en ek sal jou juffrou wees. 



Voel welkom by ons skool. Jy sal pret hê om te leer en baie 
nuwe vriende te ontmoet.” Pa het  vir Lena ‘n drukkie gegee 
en haar ‘n heerlike dag toegewens.





“Dit is 8 uur! Kom ons begin ons 
eerste dag.” Juffrou Sofia roep 
vir Lena en die ander kinders in 
die klas in.

“Goeie môre kinders. My naam 
is Juffrou Sofia en ek is julle 
juffrou” stel Juffrou Sofia 
haarself voor.

Lena het haarself voorgestel:  
“My naam is Lena en ek is sewe 
jaar oud”. Al die kinders het 
hulself ook voorgestel.

Juffrou Sofia het vir die kinders 
gesê dat hulle in hierdie klas 
pret sal hê om baie nuwe dinge 
te leer.





Om 10:00 uur was dit pouse.  

Lena en die ander kinders het 
buite gespeel. Hulle het ook tyd 
gehad om die lekkernye wat 
hulle van die huis af gebring het 
te eet en water te drink. 



Om 12:00 uur sê juffrou Sofia: “Dit is nou tyd om huis toe te 
gaan.”

Sy het al die kinders bedank vir ‘n goeie eerste dag by die 
skool. Ma en Pa het Lena na skool by die huis verwelkom.  



Lena het hulle alles oor haar dag by die skool vertel, van 
Juffrou Sofia en hoe sy met haar nuwe vriende gespeel het. 
Lena was opgewonde en kon nie wag vir die volgende dag 
om skool toe te gaan nie. Ma en Pa was bly dat Lena haar 
eerste dag geniet het.

